
ВЫЛЯКАНСЕМ

И ван, колхозник, 27 ҫулта. 
М ар ье , унӑн арӑмё.
М ал ан и, вёсен амӑшӗ, ватӑскер. 
П етӗр , Ивансен кӳрш и.

Иван пӳрчӗ. Кӑмака, сётел-пукансем. Урамалла икӗ 
чӳрече, чечексем т. ыт. те. Таса пӳлём.

Малани (т улт ан кӗрет). Кӑнтӑр апачё те 
иртрё паян... Ку Иван халиччен мӗн туса тӑ- 
рать-ши? Апачӗ те вучах ҫинчех... Пӗр шухӑш- 
ласан савӑнас килет. Ёҫ патӗвче ҫав тери хар- 
сӑр вара. Пёр ӗҫе тытӑнать те вара, туса пӗ- 
термесӗр ниепле хӑпмасть. „Улми йывӑҫҫинчен 
инҫете ӳкмест“, теҫҫё. Ёлёк ашшё ҫавӑн пек- 
чӗ... Ёнер каҫ кӗнеке вулама ларчё те, кӗҫех тул 
ҫутӑлса каятчё. Ҫывӑр, Иван, ҫывӑр, тетёп. 
Ирхине ёҫе кайма йывӑр пулать, тетӗп. Ҫук,— 
тет,—кая хӑварсан, каю шӑтать,—тет. (Пауза.) 
Ку апата тем тумалла ӗнтӗ. Кӑвар ҫинчен ан- 
тарсан—сквӗнсе кайё, аплипех тӑрсан—хӗрхӳ- 
ленсе кайё тата.

Иван (кӗрет ). У-ф|.. Анне килтех иккен. Шыв 
ярса пар-ха, анне, ҫӑвӑнас.

Малани (шыв ярсӑ). Ҫак кӑмкана тула ҫакас 
тесе миҫе хут каларӑм эп сана.

з



Иван. Вӑхӑт тупӑнать-и-ха.
Малани. Урай йӗпенет тетёп-ҫке.
Иван. Ну, паян ӗҫлерӗмёр те... Витерен кӑ- 

ларнӑ тислёке пӗтӗмпех уя турттартӑмӑр.
Малани. Пӗтертёр-и?
Иван. У-у, тепӗр ун чухлё пар.
Малани. Калатӑп вӗт, пӗтермесёр таврӑнас 

ҫук тесе. (А л ш ӑ лл и  парать.) Ме, акӑ, шӑлӑн.
Иван. Марье килмерӗ-и-ха?
Малани. Ҫук-ха. Ачи чиперех пулеан татах- 

чӗ хӑть.
Иван. Виҫӗмкун кайса килнӗренпе ниепле те 

каяймарӑм. Ун чухне те ачине чӳрече витӗр 
ҫеҫ кӑтартрӗ. Шала кӳртмеҫҫӗ. Больници те 
ҫывӑхах мар та...

Малани. Хам кайса пӑхас тенёччӗ, лашисем 
ерҫмерӗҫ.

Иван. Больницӑра унта врачсем та-ха, эпи 
карчӑксем мар. Чиперех пуль-ха. (Кӗнеке ву- 
лам а ларать.)

Малани. Э-э, ача ҫуратсан чирӗ тупӑнать 
вӑл часах.

Иван. Паян каҫчен кайса килес пулӗ. Бри- 
гадиртан лаша ыйтас та...

Малани. Эпӗ, ёлӗк, ҫавӑн пек, Матруне ҫу- 
ратнӑ чух шалт аптрарӑм вёт. Кӗркунне, авӑн 
ҫапатпӑр та, итем ҫинчен тыр ҫёклекен вӑй- 
питти ҫын никам та ҫук. Аслаҫу ватӑ, аҫу 
Германь вӑрҫинче... Пӗр авӑн тырра ҫёклесе 
пётериччен ман пилёк касма та пуҫларӗ. Ун

чух хальхи пек больница таврашне кайма пёл- 
мен. Каяс пулсан та— „ҫемҫешке хӗрарӑм“, 
тесе мӑшкӑлама пикенетчӗҫ. Анкартинче, тулли 
михӗ ҫӗклесе пынӑ ҫӗртех ача ҫуратма тытӑн- 
тӑм... Эй, курнӑ-ҫке, курман мар. Аслаҫу та 
хӗрарӑма нимӗн вырӑнне те хумастчё. (Пауза.) 
Апатне ларса ҫи, ачам.

Иван. Халех.
Малани. Апачё сивёнет тата.
(Иван кӗнеке вулама тытӑнатъ. Ҫав вӑхӑт- 

ра  пӳрте Петӗр кӗрет.)
Петӗр. Здрасте.
Иван. Иртсе лар. (Пауза.) Мён тӑратӑн?
Петӗр. Ывӑнман та-ха. (Пауза.)
Иван (ҫиме ларать). Мён нимён те шарла- 

мастӑн? (Пауза.) Чирлемерён пуль те.
Петӗр. Ҫук. (Пауза.)
Иван. Ҫиме лар.
Петӗр. Тавтапуҫ, пёр хыпар илтнё хыҫҫӑн 

хырӑм тӑранса ларчё-ха.
Иван. Мӗн пулчӗ апла?
Петӗр. Радио каланине илтмен-и эс?
Иван. Илгмен. Эп халь ҫеҫ уйран килтӗм те... 

Мӗн пулнӑ?
Петӗр. Паян ирхине, 4 сехетре, нимӗҫ фашис- 

чёсем пирӗн хӗшпӗр хуласем ҫине бомбӑсем 
пйрахнӑ, тет. Фашистсен ҫарӗ пирӗн чикке та- 
пӑннӑ, тет.

Иван (пауза). Ну-у? (Ҫиме пӑрахать.)
Петӗр. Халь ҫеҫ, апат ҫисе ларнӑ ҫӗрте илт- 

рӗм. (П ауза)

-Иван. Ӑҫтан пёлтерчёҫ?
Петӗр. Мускавран, Мологов каларё. Сан ра­

дио ӗҫлемест-и-мён?
Иван. Чиперех те-ха... (Пауза.) А договор? 
Петӗр. Пӗтнё ӗнтӗ вӑл. 

о Иван. Гитлертен пурне те кётме пулать. 
Йытӑ вӑл.

Петӗр. Урнӑ йытӑ.
Иван. Каяс, тёплӗрех ыйтса пӗлес.
Малани. Апатне ҫисем тата.
Иван. Какой апат шухӑшӗ халь...
Петёр. Мана ёненместӗн пулать?
Иван. Ёненменрен мар. Эп халех. (Каять .) 
Малани. Мён ҫитмест-ши ҫав шуйттана? 
Петӗр. Мӗн ҫитменни паллӑ-ха вӑл. (Пауза.) 
Малани. Мӗн пирки халӑх юнне тӑкмалла- 

ши? Пирвайхи вӑрҫӑра ман упӑшка пуҫне ҫи- 
рёҫ шуйттансем. Емёр-ӗмӗр хӑраххӑн пурӑнмал- 
ла турёҫ. Ма халер лекмест-ши ҫавсене, пӗрех 
хут. Чӗлхисем ҫине ма ӳпне ҫӑпан тухмасть- 
ши? Хамӑн вӑй пулсан, хамах кайса чиксе пӑ- 
рахнӑ пулӑттӑм. Питне тӑла варри ҫакнӑскер... 
Гитлер ятлӑччё-и-ха ҫав?

Петӗр. Ҫапла, мён чухлӗ ҫёр ҫавӑрса илчё, 
татаҫитмест киремет пуҫне.

Малани. Май ылхав ҫиттёрех шуйттан пу- 
ҫанине! Халех арҫынсене пухма тытӑнӗҫ ёнтӗ. 
Иван каллех каять пуль ёнтё.

Петӗр. Эпир каймасан—кам каймалла тата.^ 
Иван (кӗрет). Чӑнах иккен. (Амӑш ӗ сӗлкӗш

ларнине асӑрхаса .) Эсӗ каллех кулянма тытӑн- 
нӑ ӗнтӗ.

Малани. Ҫук, эп ахаль ҫеҫ... ( Тула т ухса  
каять.)

Иван (пауза). Мобилизаци ҫинчен шарлама- 
рӗҫ-и-ха?

Петӗр. Ҫук-ха. Ну. эс мӗнле шухӑшлан?
Иван (пауза). Мён шухӑшлас? Каяс пулать.
Петӗр. Ҫапла та-ха, анчах ҫемье...
Иван- Хӑть те темле шухӑшласассӑн та кай- 

маллах. Каятӑп.
Петӗр. Эпӗ те юлмастӑп ёнтӗ. Арӑм пӗчче- 

нех юлать те ёнтӗ...
Иван. Пурнаҫҫё. Аптрамёҫ. Ман хамӑн та 

вӑн—анне ватӑ, арӑм больницара... Ничево.
Петёр (пауза). Кайса арӑма пӗлтерес. (Пауза.) 

Каясса пёрле кайӑпӑр. (Каять.)
Иван. Юрать. (Пауза.) Заявлени ҫырас-ха, 

халех. (Ҫырма ларапгь.) Так... И-и, аптрамаҫҫӗ- 
ха... Кёнекисем юлччӗр-ха, ҫаплах... Марье пат- 
не юланутпа кайса килмелле пулать пуль. Ӑна 
систермесӗр кайсан аван мар. Ачине курас ки- 
лекен пулчё. Аннене мёнле каласа ӑнлантарас?

Малани (кӗрепг). Эсё ёнтӗ, ачам, каллех пире 
пӑрахса хӑваратӑн пуль-ха?

Иван. Эпё пӗччен мар ӗнтӗ, халӑхпа пӗрле.
Малани. Халӑхпа пёрле пулсан татахчё хӑть. 

Эсӗ иртнӗ вӑрҫӑра та хӑв ирӗккӗнех тухса 
кайрӑн та...

Иван. Киле килсе вӗлерессе кӗтсе лармал- 
ла-им?

Малани. Каллех ирёккӗнех каятӑн ёнтӗ. Эпӗ 
сана пӗлетёп.

Иван. Эсё ан кулян-ха, анне. Каясси ҫинчен 
сӑмах та пулман вӗт-ха. Хӑҫан каяссине килсе 
калёҫ, унчухне кайӑпӑр.

Малани. Халӑхпа пёрле кайсан татах хӑть.
Иван. Кирек хӑҫан та пӗрре каймалла вёт-ха.
Малани. Сан каяс шухӑшах ӗнтӗ... (Вӑрттӑн 

ӗсӗклет .) Эсё кайсан, килҫурт юхӑнма пул- 
тарать вёт.

Иван. Килҫурт?! Эсё хӑвӑн кил-ҫуртунтан 
аякках шухӑшлаймастӑн иккен ҫав. Эпир кай- 
масан, фашистсем килсе пётём колхозсене 
вут тёртсе хыптарёҫ. Пӗтём кӗтӳри выльӑхсене 
хуса кайӗҫ. Мӗнпур тырпулла тытса илӗҫ. Хаб- 
рӑк-заводсене тустарӗҫ. Ун чухне ӑҫта кайса 
кӗрес-ха?! Ёлёкхи хресченсем пек улпутсем 
аллине кӗрсе ӳкес килет-и-мӗн? Кунсерен ҫурӑм 
тӑрӑх хурӑн хулли чуптӑр-и?

Малани. Вӑрҫи кунта ҫитиех килмест пуль 
те-ха. Кунта ҫитме парас ҫук.

Иван. Ҫынна шанса ларма юрамасть. Халь 
пӗтём халӑх пӗр пулса, тӑшмана хирёҫ тухас пу­
лать. Эпӗ танкист! Унта халь шӑп ман пеккисем 
кирлӗ те. Урнӑ белофинсемпе ҫапӑҫнӑ чухне те 
малти ретре пулса! Халь те манӑн малта пул- 
малла.

Малани. Унтан чиперех ҫавӑрӑнса килтён 
хӑть, вӑл аван.

Иван. Халь те ҫавӑрӑнса килетёп.

Малани. Кинпе пёр сӑмах калаҫмасӑрах тем- 
ле шухӑш тытса ларан.

Иван. Марье вӑл ӑнланакан ҫын. Эп мён 
шухӑшланине нихҫан та хирёҫ пымасть.

Малани. Пӑх-халь ку, халь тухса каяс пекех 
калаҫать.

Иван. Пирён, комсомолецсен, пример пул- 
малла ёнтё.

Малани. Хӑтланах ӗнтӗ, хӑтланах.
Иван. Халь каясси паллӑ мар вёт-ха. Мён 

хыпӑнса ӳкрён-ха.
Малани. Пӗлетӗп ёнтё. Виҫӗмҫул хёлле те 

ҫапла мана улталасах тухса кайрӑн. {Каять.)
Иван. Чунё хурланать пулё ҫав. Ничево. 

Хӑвӑртрах тухса кайсан, макӑрма ёлкёреймест- 
ха вӑл. Кайса арӑмпа калаҫас та, унтан фрон­
та. Мён кирлё пеккисене чиксе хатёрлемелле 
пуль. Военный билет ҫумрах-ха. Апат-ҫимёҫрен 
аптрамӑпӑр. Кӗпе-йӗм... Шур кӗпе-йӗм пӗтёмпех 
арчара. Ҫӑра уҫҫине Марье хӑйпе пёрлех илсе 
кайнӑ-ши? Е аннене парса хӑварнӑ-ши? Аннерен 
ыйтмалли ҫук-ха. Ну, юрӗ. Вӑл пысӑк ёҫех мар. 
Мӗнле те пулин майлӑпӑр.

Малани (кӗрет ). Мельник Павӑлё правле- 
ленине пыма каларӗ вӑн, тем, питё кирлӗ ӗҫ 
пур, тет.

Иван. Митинг тӑвасси ҫинчен пуль.
Малани. Мана та пыма хушрё те... Эсё кай­

сан килте никам та юлмасть.
Иван. Эпё кайса килем-ха. Кирлех пулсан 

сана та килсе систерёп. {Каять.)

Малани. Кантӑка уҫса уҫӑ еывлӑш кӳртее-ха. 
Пётӗм чунтӑвӑнса ҫитрё паян. (Кантӑка уҫать.)

Оратор сасси. Икё питлё Гитлер ҫарё... урса 
кайнӑ фашистсем пирён граница ҫине килсе та- 
пӑннӑ!..

Партипе правительство хамӑрӑн никам ҫён- 
тереймиХёрлё Ҫара тата Тинёс Флотне Совет 
чиккисене фашистсенчен тасатма приказ панӑ.

Малани. Хамӑн та кайса пӑхас-ха. Мён ка- 
лаҫҫё ҫавӑнта. Шыв ӑсса килмелле витрине ил- 
сех каям-ха. (Кантӑка хупат ь те каять. 
Пауза.)

Марье (ачине йӑтса кӗрет). Вот-те-е!.. Пи­
ре никам та кӗтсе илмест, пепкем! Ӑҫта кайса 
пётнё-ши? Алӑксене те питёрмен... Ну, выртах 
ҫакӑнта, ан макӑр. Ай-яй, ӑш хыпса ҫитрё. Сӑ- 
маварта вёретнё шыв пулмалла та... Ҫук. Сӑма- 
варне лартас-ха. (П улём е кёрет.)

Малани {кёрет). Вӑт ирсёрсем! Каланине 
итлесен, чун ҫӳҫенет. Ёлёкхин пек власть тӑ- 
васшӑн, тет. У-у, ҫёрҫӑтмансем!.. {Аллинчи пу­
ша витрине асӑрхаса.) Ку витрепе мён тӑвас- 
шӑнчё ҫав эпё. Пётёмпех пӑтрашса кайрӑм. 
Киле мён тума килтём-ха. Э-э, ҫул валли пуҫ- 
тарас терём-ҫке. Пирён анчах мар. Хӑйсен ирё- 
кёпе каякансем татах та пур, тет. Каймалла 
пулсан, паянах кайтӑр. Каллех хёрарӑма вы- 
льӑх вырӑнне хумалла тӑвасшӑн иккен. Ҫук, 
пулаймӗ, ывӑлсем ӳссе ҫитнӗ-ха. Мён-мён чик­
се каять-ши? Ыйтс* юлаймарйм. Виҫёмҫул кай- 
нӑ чухне икӗ мӑшӑр кёпе-йём чикнёччӗ пулас...

Супӑнь, алшӑлли. Ик-виҫ кунлӑх апат чикмел- 
ле пуль. (Арча уҫса  кӗпе-йӗм илсе котомкӑна 
чикет.) Ҫак кӗпе-йӗм ҫӗтӗличчен каялла тавӑ- 
рӑнса килмелле пултӑрах. (Супӑнь тата ытти 
япаласене те вырнаҫтаратъ.) Кине мӗнле сис- 
терес-ши?.. Мён ҫитмест-ши ҫав урнӑ йытта? 
Ма аҫа ҫапса пӑрахмасть-ши пёрех хут.

Марье (кёрет). Мӗн пӗчченех ҫёмёрлетбн, 
анне?

Малани. Ах, тур! Кин ҫитнё тем. Ҫуранах-и?
Марье. Машинӑпа. Ларивансем кооператива 

тавар патне пынӑ та...
Малани. Лар, лар, ара. Мёншён ура ҫинче 

тӑран?
Марье. Ларсан та, тӑрсан та аптрамаллах мар. 

Сӑмавар лартрӑм та-ха...
Малани. Ҫӑмӑлах ҫуратрӑн-и?
Марье. Чиперех. Ачи тап-таса вара, шыври 

пулӑ пекех, пёр вырӑнта ниепле те выртмасть.
Малани. Ӑҫта вӑл?
Марье. Акӑ.
Малани. Э-э, ҫавна та асӑрхаман. Ну-ка, ӑҫта- 

ха вӑл. (Уҫса пӑхать.) Пӑх-халь, епле карӑнать. 
Маттур ача ҫуралнӑ. Ну, витес ачине, витес. 
Унсӑрӑн тяппи шӑнать тата. (Марьене.) Макӑр- 
са аптратмарё-и?

Марье. Ҫук. Кӑкӑр ёмет те ҫывӑрать, ёмет 
те ҫывӑрать (Пауза.) Леш вёҫе, правлени умне 
мён тума ара ҫав териех халӑх пухӑннӑ.

Малани. Колхоз пухӑвӗ пуль.
Марье. Иван та унтах пуль?

Малани. Ҫавӑнта ӗнтё.
Марье. Мана илме пыратӑп, тетчё-ҫке вӑл.
Малани. Тем ерҫеймерё. Каҫхи кӳлӗм пы- 

ма шут тытнӑччё те вӑл. Ху килсе ҫитрӗн вӑн.
Марье (котомкӑна асӑрхаса). Ку котомкине 

ӑҫта кайма хатёрленӗ тата?
Малани. Каясси-мӗнни... Иван каять пуль 

ёнтё.
Марье. Ӑҫта?
Малани. Каламарё вӑл. Таҫтарах каяҫҫӗ-ҫке 

ёнтё.
Марье. Шоферсен курене каймалла, тетчё 

вӑл.
Малани. Ҫавӑнта пуль,
Марье. Хӑҫан каймалла тет вара?
Малани. Те паянах каяҫҫё ёнтё вёсем, те 

ыран. Ҫавӑнта, колхоз пуххинче паллӑ пулать ак.
Марье. Чуста хурса, ҫемҫе апат пӗҫерсе парса 

ямаллаччё пуль.
Малани. Хам та ҫавна шухӑшлатӑп. Эпё кай­

са шыв ӑсса килем-ха.
Марье. Хамӑн каймаллаччё те...
Малани. Эсӗ труках ёҫ патне ан ҫыхлан-ха. 

Сывлӑху малалла кирлё пулё. {Каять.)
Марье. Мён пулнӑ ку аннене? Пёрре те ытти 

чухнехи пек мар. {Кантӑкран пӑхать.) Пӑх- 
халь, утти те улшӑнса кайнӑ. Мён пулнӑ-ши? 
Иван кӳрентернё-ши? {Кантӑка уҫать.) Мён 
чухлё халӑх. Мён пулнӑ-ши кун пекех?

Оратор сасси. Пирён халь, ёҫ дисциплинине 
татах ытларах ҫирӗплетсе, хамӑрӑн никам ҫён-

терейми Хӗрлё Ҫарпа Тинёс Флотне пулӑшу 
памалла. Тыл ҫирӗп пулсан, фронт та ҫирӗп пу- 
лӗ. Эпир, колхозниксем, Совет Союзёнчи мён- 
пур халӑхпа пёр пулса, хамӑр тӑван ҫёршыв- 
шӑн яланах кӗрешме хатӗр. Партипе правитель­
ство чӗнсен, эпир хамӑр ҫине вӑрҫӑпа килнё 
Гитлера хирӗҫ ҫак самантрах ҫапӑҫӑва тухса, 
мӗн ҫӗнтеричченех кӗрешме хатёр. Эпё хам 
ирӗккӗн паянах фронта каятӑп. Тӗп пултӑр фа­
шизм!

Сасӑсем. Тёп пултӑр фашизм! Урнӑ йытӑсене 
вилӗм!

Марье (хыт сах каять. Чылай вӑхӑт ирт- 
сен, шӑппӑн). Вӑрҫӑ пуҫланнӑ иккен?!. Вӑрҫӑ... 
Фашист Гитлер... (Кантӑка хупать.) Гитлерла 
Германи вӑрҫӑпа килет иккен. Эпё мёншӗн ха­
лах лӑках тулнӑ тетӗп.

Иван (кӗрет ). Марье килнӗ-ҫке! (А лӑ  парать.)
Марье. Килтӗм те-ха.
Иван. Мӗнле? Чиперех-и?
Марье. Чиперех.
Иван. Ывӑл терӗн-и-ха?
Марье. Ывӑлӗ ывӑл та-ха...
Иван. Ывӑл! Калатӑп вёт сана ывӑл пулать тесе.
Марье. Йӑнӑшмарӑн пулать.
Иван. Ӑҫта-ха, кӑтарт-ха.
Марье. Ве-еҫ, выртать.
Иван (ачипе йӑпансӑ). Ухх, герой!.. Епле мат- 

тур вӑл. (Арӑмне .) Каҫар ёнтё, эпё сана илме 
пыраймарӑм. Вӑхӑчё те... Эсё мён ҫав териех 
салхуллӑ, чирлеместӗн пуль те?

Марье. Ҫук.
Иван. Мён пулчё тата?
Марье. Мён пирки митинг пулчё ҫав?
Иван. Савӑнӑҫлӑ хыпарах мар.
Марье. Пёлетёп.
Иван. Эсё лерех илтрён-и?
Мерье. Кунта, акӑ кантӑкран тӑнларӑм.
Иван. Эпӗ каланине илтрӗн-и?
Марье. Ҫук. Колхоз председателе каларё.
Иван. Эпё каланине илтеймерён пулать?
Марье. Ҫук.
Иван. Шел. Эсё илтнё пуль тесе.
Марье. Ҫук, илтмен.
Иван. Да-а. {Пауза.) А, вот, Марье, сӑмах 

майӑн... Эпё паян Хёрлё Ҫара тухса каяс... Эсир 
мансӑрӑн мёнле пурӑннӑ пулӑттӑр?

Марье. Мёншён апла калатӑн?
Иван. Так, ахаль, сӑмахран...
Марье. Пурӑнкалӑпӑр... Ҫаплах, мён эпир 

ёҫлеймен ҫынсем-и? Ниҫта тухса курман ҫын- 
сем-и?

Иван {пауза). Тата тепӗр сӑмах калам. Енчен, 
эпё суранланса килсен?

Марье. Ывӑлу ӳсет. Иксӗмёр мён виличчен 
пӑхӑпӑр.

Иван. Апла пулсан эпё кайни сире пёрре те 
шиклентермест?

Марье. Эпё шиклё ҫуралман...
Иван. Аха! {П ауза) Акӑ, пёр хут татӑкё ди­

не, ҫапла ҫырас терём. Чи малтан, сана кӑтарт- 
са пӑхас терём. Эсё мён калать-ши, терём?

Марье (хутне вуЛасан, пер вӑхӑт Ивана 
куҫран пӑхса тӑрать). Начар.

Иван. Мён начар?
Марье. Ҫакӑн пек ҫыраҫҫӗ-и вара?
Иван (тӗлӗнсе). Эсё хирӗҫ?!
Марье. Кама?
Иван. Мана.
Марье. Эпё сана хирӗҫ мар.
Иван. Кама хирӗҫ тата.
Марье. Санӑн хутпӗлменлӗхне. Пӑх-ха, миҫе 

йӑнӑш.
Иван. А-а, чӑнах-ҫке. А эпӗ ун ҫинчён шу- 

хӑшламан та.
Марье. Ме. (Парать.) «Кайма каска пултӑр, 

килме такӑр пултӑр», тенӗ ёлӗк салтака ӑсатнӑ 
чух, эпё сана ӳрӑхла ырӑ сунам. Кайма такӑр 
пултӑр, килме те такӑр пултӑр.

Иван. Тавтапуҫ, Марье. Эпё сана кун ҫинчен 
сасартӑк систерме хӑраса тӑтӑм. Эсё те анне 
пек макӑрса пётӗ, терӗм.

Марье. Ҫук. Эпё пӗлетӗп камшӑн, тата мён- 
шӗн кайнине. Шел, ҫак самантра алӑри ача 
пулчё. Эпё хам та ним шухӑшласа тӑман пу- 
лӑттӑм.

Иван. Нумайӑшӗ, митингра, кайма сӑмах 
пачёҫ.

Марье. Хӗрсем те пур-и?
Иван. Пур. Моҫҫи Матренё. Вӑл халь ҫех 

сестрана вӗренсе тухнӑ.
Марье. Анне пёлет-и?

Иван. Пӗлмест.
Марье. Сасартӑках пёлтерес мар ӑна.
Иван. Пӗтёмпе тавҫӑрса илеймест ҫав-ха.
Марье. Эпё унпа хам калаҫӑп. Хӗрарӑм хӗр- 

рарӑма итлерех парать.
Иван. Акӑ сӑмавар та вӗрерё. (Сӗтел ҫине 

лартать.) Лар. Чей ӗҫӗпӗр .(Чӗрӗк эрех кӑлар- 
са.) Пӗрер черкке куна та тутанса пӑхӑпӑр. 
(Чей ӗҫеҫҫё.)

Малани кӗрет. Нимӗн шарламасЗр тулли витресемне пӳ- 
лӗме каять.

Иван. Паллах, анне кӑмӑлсӑр ҫӳрет. Тухса 
каясси ҫинчен мӗнле пӗлтерес-ха ӑна?

Марье. Эп хамах. Эс ан шарла. Анне, тух-ха 
кунта?

Малани сасси. Халех тухатӑп та-ха. Пӗр 
япала шкапа хунӑччё те... Ниҫта та курӑнмасть.

Иван. Эсӗ ӑна хӗрарӑмӑн ёлӗкхи пурнӑҫё 
ҫинчен аса илтер.

Марье. Хамах пёлетӗп. (Амӑш не .) Чей си- 
вёнет, анне.

Малани (кёрет). Чим-ха, кӗлете хунӑ пули- 
нех. Ӑҫта ҫухалчӗ ку ман? (Т у л а л л а  тухать.)

Иван. Мӗн шырать-ха вӑл?
Марье. Пӗлместӗп.
Иван (кулса ). Пёрер патак ҫӗклесе кёрет-и- 

ха?
Малани (кӗрет ). Мӗн каласшӑнччӗ эс мана? 

(А ллинче шӑрттан.)
Марье. Лар-ха, ҫакӑнта, юнашар.
Малани (ларат ь). Ну, мӗн?



Марье. Эсё, анне, нумай пурӑнса курнӑ, ӗлӗк 
патша саманинче те пурӑнса курнӑ ҫын. Ёлёкхи 
пурнӑҫра хёрарӑм тени йытӑ вырӑнёнче ҫех 
пулнӑ вӗт-ха...

Малани. Эсӗ мӗн калассине ахалех сисрём. 
Эпё сан сӑмахна итлем мар-ха... Кӳр-ха черк- 
кине, эпё хам пӗр сӑмах калам. (Черкке тытса 
ур а  ҫине тӑрать.) Тӑр, Иван. (Иван тӑрать.) 
Ну, ывӑлӑм, эсё митингра каланине илтрӗм 
эпӗ. Каятӑн пулсан, кай.

Иван. Мён эс, анне?1 Чӑнласах калатӑн-и?
Малани. Тӑшман умёнче арслан пек хаяр 

пул, сивӗ ҫил пек ҫивёч пул, вут-кӑвар пек 
хёрӳллӗ пул. Пирён ҫакӑн пек телейлӗ пурнӑҫа 
аркатса пире чура тӑвас текенсене тёп тума- 
сӑр киле ан таврӑн.

Иван. Анне, кӳр-ха пёрре ыталаса чуптӑвам 
сана куншӑн. ( Чуптӑвать.) Хӑҫан шухӑшна 
улӑштартӑн эс, анне?

Малани. Урӑхла шухӑшлама май ҫук, ачам. 
Каҫар, паҫӑр урлӑ-пирлё юмахланӑшӑн. Ӑнланса 
ҫитейместпӗр мар-и. Ну, ёҫер ха ӗнтӗ, ачам.

Иван. Ну, анне, эпё киличчен лайӑх пурӑн. 
Пёр-пӗринпе ан хирёҫӗр. Урӑх ним те кала- 
мастёп. (Ёҫет.)

Малани. Кин, эсё те ӗҫсе пар.
Марье. Мана ӗҫме юрасах та каймасть те... 

Ҫапах та тытса парам. Ну, Иван, ҫак ача лар- 
ма пуҫличчен тӑшмана тёппипех пётерсе та- 
вӑрӑнмалла пултӑр. Эпир, колхозра канма пёл-

месӗр сире пулӑшса тӑрӑпӑр. Сан вырӑна 
тракторист пулса хам ёҫлетёп. Вӗренсе тухни 
самай пулать те, манман пуль-ха. Ҫыру ҫырсах 
тӑр.

Петӗр (кӗрет). Ну, Иван, хатӗр-и эс?
Иван. Хатӗр. ( Урамра хӑват лӑ юрӑ янӑра- 

са каятъ .)
Петёр. Урамра машина кётет, юлташсем те 

кӗтсе тӑраҫҫӗ.
Иван. Ну, Марье, сывӑ пул. Ывӑла лайӑх 

пӑхса ӳстер. (Чуптӑвать.)
Марье. Чипер ҫавӑрӑнса килмелле пултӑр.
Иван. Килетпёр.
Марье. Ачине мӗн ятлӑ ҫыртарас?
Иван. Ҫыртар Иван тесе. Эпё килеймесен 

ман пек тепёр Иван пултӑр. (Амӑшне.) Ну, ан­
не, чипер юл. Ан кулян. (Чуптӑвать.) Айда, 
Петя. (Котомкине ҫакать.) Каяр. Эх, астуман 
та. (Акине.) Ну, этем пуласси, сывӑ пул. Ҫулпа 
мар, сехетпе ӳс. (Чуптӑвать.)

Малани. Апат-ҫимбҫ латти пулмарё те ёнтё. 
Ме, ҫак шӑрттана илсе кай. Укҫа илтӗн-и хӑть?

Иван. Илсе, ҫителӗклӗ. (Каяҫҫӗ .)
Малани. Уй хапхинчен ӑсатса ярам хӑть. 

(Т ухнӑ  чух.) Эс, кин, ан тух, вбрёлён тата. 
(Каять.)

Марье. Кайрёҫ. (Кантӑкран пӑхать.) Мат- 
тур боецсем пулаҫҫё кусем. Ух, мён чухлё 
халӑх тухнӑ ӑсатма. (Урамра юрӑ янӑраса та- 
рать.)

Гитлер чикӗ урлӑ каҫнМ 
Халӑха чура тума!
АтьЗр тӑрӑр, харӑс утӑр!
Гитлер пуҫне тӗп тума!

Марье. Епле паттӑрӑн утаҫҫӗ. Ҫук, пирён 
Совет халӑхне нимёнле тӑшман та ҫӗнтерес 
ҫук! (Юрӑ аякра илтӗнет. Марье пуҫёнчк 
тутрине салтса суллать.)

